
HOFIZ XORAZMIY DEVONDAGI ASOSIY VA IKKINCHI DARAJALI OBRAZILAR.

Sh.Y.Kurbanova
Urganch davlat universiteti 212-“Adabiyotshunoslik” mutaxassisligi
2-bosqich magistranti

Annotatsiya: Ushbu maqolada Hofiz Xorazmiy devonidagi turli obrazlar haqida fikr yuritiladi.
Kalit so‘zlar: Hofiz Xorazmiy, devon, obraz, asosiy va ikkinchi darajali obrazlar, ishq, muhabbat,
oshiq va ma’shuqa obrazlari.

XIV-XV asrlarda yashab, o‘zbek tilida ijod qilgan Hofiz Xorazmiy Markaziy Osiyo hududida
qayta porlagan Ikkinchi Uyg‘onish, ya’ni Ikkinchi Renessans davri o‘zbek adabiyoti taraqqiyotiga katta
hissa qo‘shgan deya olamiz. Ayni chog‘da u o‘zbek xalq og‘zaki ijodi, boy mumtoz adabiyotimizning
barhayot ildizlaridan bahramand bo‘lib, an’analarga qat’iy amal qilgan holda zamonga mos yangiliklar
ham kashf eta oldi. Buni biz devondagi asosiy va ikkinchi darajali obrazlar misolida ham ko‘rishimiz
mumkin, zotan devon ko‘p qirrali tushunchalari orqali sadoqat, ishq, muhabbat, oshiqlikning inson
uchun naqadar zarur ekanligi ta’kidlagan zamonasining mukammal devonlaridan biri edi. Inson hayotga
kelar ekan yagona bir maqgsad sari harakatlanadi ya'ni, yashash uchun kurashga kiradi, bu kurashda
kimdir aqliy kuchi bilan, kimdir ishqiy (ko‘ngil) kuchi bilan hayot sahnasida obraz oladi. Devonda
galamga olingan qaysi bir obrazga nazar solmang, obrazlar shu darajada go‘zal tasvirlanadiki, hattoki
oddiy bir o‘quvchining o°zi ham uning kim ekanligini anglaydi. Bu esa uning naqadar bir mukammal
tariflanganligini anglatadi va diqqatingizni o‘ziga rom qilmay qolmaydi. Zero, asosiy oshiq va ma’shuq
obrazlari badiiy uslub vositasida vujudga kelib, ularning ruhiy-manaviy olamiga ta’sir etadi. Shuning
uchun devonda oshiq va ma’shuq obrazlari jamiyatdagi muayyan tabaqa, toifa, soha vakillariga
mo‘ljallanmay, ommaviylik kasb etadi va ishq, muhabbat, oshiqlik tushunchalarini jonlantiradi.

Oshiqu hayron ko‘runur ushbu dam joni bila
Jumla arbobi maoniy suvrati zebosina.

Qoshi yosin ko‘rgali yosin o‘qurmen doimo,

Chun qurulmishdur o*shul bu xasta oshiq boshina. !

Do‘stona munosabatlar xalqlar og‘zaki ijodida kishilaming orzu intilishlarini o‘zida ifodalagan,
ularga ruhan tetiklik bag‘ishlab, qahramonlik ko‘rsatishga undagan. Xorazm mifologiyasida ham
afsonaviy qahramonlarining bir qismi do‘stlikni targ‘ib qilgan, ezgu do‘stona maslahatlar bergan. Bu
jihatdan Hofiz Xorazmiyning insonlarni “do‘st” deya ogohlikka da’vat etilishi, mardlik, shijoat, yuksak
iroda, dushmanga nafrat kabi olijanob insoniy tuyg‘ularni mujassamlashgan. Albatta bular dilkash do‘st
qiyofasi bilan o‘sha davr zamondoshlarini o‘ziga maftun qiladi. Bu esa devonning muhim xususiyatidir.

Ko‘ngil murodi bukim bo‘lsa pokboz, ey do‘st,
Vafo yo‘linda taqi qilsa bir niyoz, ey do‘st.
Niyoz birla nurungni ko‘rarga jon o‘ynar,
Muhibga hech yarashmas gilursa noz, ey do‘st.

! Hofiz Xorazmiy devon, 1-kitob, T., 1981, 38-bet.
2 Hofiz Xorazmiy devon, 1-kitob, T., 1981, 62-bet.

Hofiz Xorazmiy asosiy va ikkinchi darajali obrazlari holat xususiyatlarini o‘zida
mujassamlashtirishi bilan bir qatorda, ijtimoiy-siyosiy voqelik, xalgning irfoniy-ilohiy kuzatishlari,
falsafiy mushohadasi, dunyoqarashi, urf-odatlarini ham o‘zida badiiy ifoda etiradi. Bu jihatdan Hofiz
Xorazmiyning ilohiy va falsafiy obrazlaridan ko‘zlagan asosiy magsadi, o‘zining ilg‘or g‘oyalarini
targ‘ib etishda ulardan foydalanishning mohiyatini to‘g‘ri ilg‘aganligini ko‘rsatib turadi.

Soqiyo, piri mug‘ontokim bo‘lubdur pirimiz,

Boda ichmakdin o‘ngin yo‘q fikru ham tadbirimiz.
Ketmagay boshdin havoyi boda bo‘lsak xok ham,
Chun azalda qildilar boda bila taxmirimiz.
O‘zligimiz birla bu mayxonag‘a biz kelmaduk,
Kelturubturur qazoyi Haq bila taqdirimiz.

Jon parishonholu Majnunu bas oshufta erur,

Turrayi tarorini to ayladi zanjirimiz.

Xoki tiyra erduku jon birla savduk pokni,

Mundin o°‘zga bormudur, aytung, bu dam tavfirimiz.
Dori ishq uzra fanoyi haq bo‘lub topduq baqo,
Ko‘rgil emdi benishonliq ichra doru girimiz.

Yuz tuman ming bo‘lsa ham bir ko‘rung ahlullohni,
Chun birimizdur yuz mingu yuz ming erur ham birimiz.
Aql birla ishqni bilmak erur amri mahol,

Tifli abjadxon erur bu yo‘lda aqli pirimiz.

Hofizo, ravshan bayon ayladik asroringnikim,
Mushafi husnindin erur oyatu tafsirimiz.!

Hofiz Xorazmiy devonidagi obrazlari orqali insonni komillikka yetaklovchi, ruhini yomon
illatlardan forig‘ qiluvchi yuksak fazilatlar xususida fikr yuritiladi. Bu o‘rinda har jihatdan nafsini
jilovlagan oshiqglar obrazi alohida ahamiyatga ega. Ular Alloh diydoriga yetishdek ezgu magqsad sari
intiladi. U ba'zan san'at vositasi sifatida tasavvufga® to‘xtalsada, odatda ishq mavzulariga
to‘xtalganligini ko‘ramiz.

! Hofiz Xorazmiy devon, 1-kitob, T., 1981, 238-bet.

